
ՄԱԿ-ի Կլիմայի փոփոխության շրջանակային կոնվենցիայի ներքո ստեղծված <<Կանաչ կլիմայի հիմնադրամի և ՀՀ կառավարության միջև>> հիմնական համաձայնագրի  ստորագրման նպատակահարմարության վերաբերյալ

Կանաչ կլիմայի հիմնադրամը (Green Climate Fund) հիմնադրվել է ՄԱԿ-ի կլիմայի փոփոխության շրջանակային կոնվենցիայի (ԿՓՇԿ) կողմ երկրների 10-րդ համաժողովում (Կանկուն, 2010թ.), և 2011թ. նոյեմբերի 28-ից դեկտեմբերի 11-ը Դուրբանում (Հարավային Աֆրիկա) կայացած Կլիմայի փոփոխության կոնվենցիայի կողմ երկրների 17-րդ համաժողովում հաստատվել է` որպես զարգացող երկրների կլիմայի փոփոխության մեղմման և հարմարվողականության ծրագրերի իրականացման  ֆինանսական նոր մեխանիզմ:
«Կանաչ կլիմայի հիմնադրամ»-ի (այսուհետ` Հիմնադրամ) քարտուղարությունը տեղակայված է Հարավային Կորեայում` Ինչեոն քաղաքում և սկսել է իր գործունեությունը 2014 թվականից «Պատրաստվածության ծրագրի» (Readiness Programe) ներքո, իսկ հիմնական գործառույթները մեկնարկել է 2015 թվականին:
Հիմնադրամի հիմնական գործառույթն է` աջակցել և տրամադրել ֆինանսական միջոցներ, ինչպես առավել նվազ զարգացած, այնպես էլ զարգացող երկրներին կլիմայի փոփոխության դեմ գործողություններում (ջերմոցային գազերի արտանետումների կրճատման) և կլիմայի փոփոխության  հետևանքով առաջացած  խնդիրների հաղթահարման  (կլիմայի փոփոխությանը հարմարվելու) համար:
[bookmark: _GoBack]ՄԱԿ-ի ԿՓՇԿ Փարիզյան համաձայնագրի ներքո ստանձնած պարտավորությունների իրականացման շրջանակներում զարգացող երկրները պաշտոնապես հայտարարել են 2020թ․ սկսած  տարեկան 100 մլրդ. ԱՄՆ դոլարի հանձնառության վերաբերյալ, որը կուղղվի կլիմայի փոփոխության մեղմման և հարմարվողականության գործողությունների իրականացմանը զարգացող երկրներում՝ այդ թվում Կանաչ կլիմայի հիմնադրամի միջոցով։   
 Շահառու զարգացող երկրների հետ տեղեկատվության փոխանակման և այդ երկրների կարիքների գնահատման համար Հիմնադրամը առաջարկել է նշանակել Ազգային լիազոր մարմնի (National Designated Entity) կոնտակտային անձ:  Կանաչ կլիմայի հիմնադրամի Լիազորված ազգային մարմինը (National Designated Entity) Հայաստանի Հանրապետությունում Շրջակա միջավայրի նախարարությունն է, իսկ որպես ազգային համակարգող հանդես է գալիս շրջակա միջավայրի նախարարը:  
Հայաստանը դիմել էր Հիմանդրամին  «Շենքերի էներգաարդյունավետ արդիականացմանն ուղղված ներդրումների ռիսկերի նվազեցում և մասշտաբավորում» նախագծի ֆինանսավորման համար և 2016թ. հունիսի 27-ին ստացել է հաստատում 20 մլն. ԱՄՆ դոլարի դրամաշնորհի համար: Հայաստանը ԱՊՀ առաջին երկիրն է, որը նման ֆինանսավորում է ստացել։
ՄԱԿ-ի զարգացման ծրագրի (UNDP) կողմից մշակված Ծրագիրը մեկնարկել է 2017 թվականին: Գումարը ուղղված է հանրային և մասնավոր շենքերի էներգաարդյունավետության բարձրացմանը։
2016թ. հուլիսին հավանություն է տրվել Վերակառուցման և զարգացման եվրոպական բանկի /ՎԶԵԲ/ կողմից  ներկայացված «Կովկասյան կանաչ տնտեսության ֆինասավորման մեխանիզմ» ծրագրի նախագծին` Հիմնադրամի ֆինանսավորմանը ներկայացնելու համար: Ծրագրի շահառու երկրներն են` Մերձավոր Արևելքի, Արևմտյան և Կենտրոնական Ասիայի, Հարավային և Արևելյան Եվրոպայի 20 երկիր: Այդ թվում՝  Հարավային Կովկասի 3 երկիր: Ծրագրի նպատակն է` ֆինանսավորել վերականգնվող էներգիայի, էներգաարդյունավետության և կլիամայական փոփոխության կայունացման ծրագրերը: 2016թ. հոկտեմբերին ՎԶԵԲ-ի ներկայացրած նախագիծը նույնպես հաստատվել է Հիմնադրամի խորհրդի կողմից: 
2018թ․Հիմնադրամի կողմից հաստատվել են նաև «Ազգային հարմարվողականության ծրագիր» պատրաստվածության աջակցության ծրագիրը 2,999,593 ԱՄՆ դոլար ընդհանուր բյուջեով և «Պատրաստվածության դրամաշնորհային ծրագիր»-ը՝ 300 000 ԱՄՆ դոլար ընդհանուր բյուջեով։ 
2020թ․ հունվարին հաստատվել է նաև «Ռազմավարական շրջանակային օժանդակություն Հայաստանին» պատրաստվածության աջակցության ծրագիրը՝ ԱՄՆ դոլար ընդհանուր բյուջեով։
2019թ․ հոկտեմբերին Հիմնադրամի կողմից հավատարմագրվել է նաև ՇՄ նախարարության «Բնապահպանական ծրագրերի իրականացման գրասենյակ» ՊՀ-ը, ինչի արդյունքում այն ստացել է ուղիղ հասանելիություն Հիմնադրամի միջոցներով ծրագրեր իրականացնելու համար։ 
Հիմնադրամը հիմնադրված է  ՄԱԿ-ի կլիմայի փոփոխության շրջնակային կոնվենցիայի Փարիզի համաձայնագրի ներքո։ Հիմնադրամի խորհուրդը՝ որը ընտրովի և ներկայացուցչական մարմին է և նրա քարտուղարությունը հանդիսանալով առանձին մարմին չունեն ՄԱԿ-ի պաշտոնական կառույցների համար  նախատեսված արտոնությունների և անձեռնմխելիությունների երաշխիքները:
Շրջակա միջավայրի նախարարությունը նպատակահարմար է գտնում համաձայնագրի վավերացումը` հաշվի առնելով այն, որ.
- դրանով կկապահովեն պայմաններ Հիմնադրամի և Հայաստանի Հանրապետության` որպես գործընկեր երկրի, համագործակցության դյուրացման և վստահության երաշխիքների ապահովման համար,
-  Հայաստանի Հանրապետությունը,   որպես  զարգացող երկիր առաջիններից է, որը դիմել և ստացել է ֆինանսավորման հաստատում Հիմնադրամի կողմից  և Համաձայնագրի վավերացումը անհրաժեշտ է ծրագրերի արդյունավետ ընթացքն ապահովելու համար, քանի որ Հիմնադրամի կողմից ֆինանսավորված ծրագրերը` ըստ առկա կանոնակարգերի, ենթակա են մոնիթորինգի և այդ առումով կարիք կլինի Հիմնադրամի աշխատակիցների այցերի կազմակերպում Հայաստան որպես ֆինանսական աջակցության ընդունող երկիր: 


